
<<Հա​յաս​տանի Հանրապետության 2023 թվականի պետական բյուջեի մասին>>
օրենքում վերաբաշխում և Հա​յաս​տանի Հանրապետության կառավա​րու​թյան 2022 թվականի դեկտեմբերի 29-ի N 2111-Ն որոշման մեջ փոփոխություններ կա​տա​րելու մասին» ՀՀ կառավարության որոշման նախագծի

1. Անհրաժեշտությունը. Նախագծի ընդունումը պայմանավորված է փոխհատուցման գումարի վերահաշվարկի արդյունքում (չափի փոփոխության տարբերության մասով) փոխհատուցման անհրաժեշտությամբ: 
2. Ընթացիկ իրավիճակը և խնդիրները. 
<<1205. Սոցիալական ապահովություն>> ծրագրի <<12003. ՀՀ քաղաքացիական գործերով վերաքննիչ դատարանի վճիռների համաձայն կերակրողը կորցրած անձանց կրած վնասի փոխհատուցում>> միջոցառումների շրջանակներում ՀՀ պաշտպանության նախարարության կողմից փոխհատուցումն իրականացվում է դատարանի վճիռի հիման վրա ՀՀ արդարադատության նախարարության ԴԱՀԿ ծառայության կատարողական վարույթ հարուցելու մասին որոշման համաձայն` հօգուտ 
Սուսաննա Չալումյանի, որպես կերակրողին կորցնելու հետևանքով վնասի հատուցում` յուրաքանչյուր ամիս նրա եղբոր` Եղիշե Չալումյանի եկամտի 25%-ի չափով: 
Եղիշե Չալումյանի (մահացած 11.06.1996թ.) վերջին պաշտոնում` ՀՀ ՊՆ ավիացիոն բազայի տեխնիկ, դրամական ապահովության ամսական չափը 2014թ. հունվարի 1-ից մինչ օրս հիմք է ընդունվել 200.960 դրամ՝ հաշվի չառնելով հաջորդող տարիների փոփոխությունները (եկամտային հարկ, դրոշմանիշային վճար և այլն): 
        Տեղեկացնում եմ, որ ՀՀ ԶՈՒ ավիացիայի կադրային սպա Եղիշե Սերգեյի Չալումյանը (մահացած 11.06.1996թ.) ծառայել է որպես ՀՀ ՊՆ ավիացիոն բազայի ռադիոէլեկտրասարքավորումների ավագ տեխնիկ, <<լեյտենանտ>> զինվորական կոչումով և մինչև հինգ տարվա զինծառայության ստաժով, դրամական ապահովության ամսական չափը 2014թ. հունվարի 1-ից մինչ օրս հիմք է ընդունվել 200.960 դրամ՝ հաշվի չառնելով հաջորդող տարիների փոփոխությունները (եկամտային հարկ, դրոշմանիշային վճար և այլն): Վերոնշյալ հաստիքի վարձատրության վրա տարածվում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 5-րդ հոդվածի 4-րդ մասի դրույթները: ՀՀ ՊՆ ֆինանսաբյուջետային վարչությունը չի կարող տրամադրել տեղեկատվություն նշված հաստիքի  համար օրենքով սահմանված բազային աշխատավարձի չափի վերաբերյալ 2005 թվականից մինչև 2011 թվականը, քանի որ  նշված ժամանակահատվածում վճարումները կատարվել են ՀՀ ՊՆՏ ֆինանսական բաժանմունքի կողմից, որը լուծարված է։  Տեղեկացնում եմ, որ  ՀՀ ՊՆ նախկին զինծառայող Եղիշե Չալումյանի դրամական բավարարման վերաբերյալ տվյալներ առկա չեն, այդ իսկ պատճառով հաշվարկները կատարված են մինչև հինգ տարի աշխատանքային ստաժով ռադիոէլեկտրոնանին սարքավորումների սպասարկման խմբի ավագ ավիացիոն տեխնիկի (պաշտոնի դասակարգման խումբը՝ 14) պաշտոնին համապատասխան։

       Տեղեկացնում եմ, նաև որ ՀՀ ֆինանսների նախարարության կողմից Սուսաննա Չալումյանին տրամադրվել է մուրհակ 2011 թվականին 2.224.750 /երկու միլիոն երկու հարյուր քսանչորս հազար յոթ հարյուր հիսուն/, իսկ 2012 թվականին՝ 278.149 /երկու հարյուր յոթանասունութ հազար հարյուր քառասունինը/ դրամ գումարի չափով։ Սուսաննա Չալումյանը ՀՀ ՊՆ ֆինանսաբյուջետային և պլանավորման վարչության կողմից սկսել է վճարվել 2011թ․ հունվարի 1-ից սկսած։

Հաշվի առնելով վերոնշյալը ՀՀ ՊՆ ֆինանսաբյուջետային վարչության կողմից կատարվել է փոխհատուցման ենթակա գումարի վերահաշվարկ 2011թ. հունվարի 1-ից մինչև 2023թ. դեկտեմբերի 31-ը ներառյալ (Հավելված N 6):


3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացում:
          4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող <<1169. ՀՀ պաշտպանության ապահովում» ծրագրի <<11001. Ռազմական կարիքների բավարարում>> և <<1205. Սոցիալական ապահովություն>> ծրագրի <<12003. ՀՀ քաղաքացիական գործերով վերաքննիչ դատարանի վճիռների համաձայն կերակրողը կորցրած անձանց կրած վնասի փոխհատուցում>> միջոցառումների շրջանակներում իրականացնել վերաբաշխում:


5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2023 թվականի պետական բյուջեի տարեկան եկա​մուտների և ծախսերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը չի բխում ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:

Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
